
GOUVENE CUOMO SIYEN PWOJE-LWA POU SIPEVIZYON LIPA

Jodi a, Gouvene Andrew W. Cuomo te siyen Pwoje-Lwa pou Sipevizyon LIPA k ap asire pi bon
tarif pou sevis ak pou kouran elektrik pou abone engji yo ki nan Long Island. Nouvo lwa a egzije
Long Island Power Authority (LIPA) yo pou yo respekte pi bon pratik endistri pou ogmante
rannman an nét, pou fé verifikasyon chak peryod, epitou pou ogmante transparans.

Gouvene Cuomo di konsa, “Nouvo lwa sa a se yon etap enpotan pou amelyore rannman ak
transparans nan LIPA pou asire kontribiyab yo jwenn pwoteksyon. Abone LIPA yo merite pou
jwenn yon solisyon pou plent yo nan yon mannye ki apwopriye ak efikas, epitou lwa sa a ap ede
asire moun Long Island yo jwenn pi bon sevis. Mwen di Senate LaValle ak Manm Asanble
Sweeney mesi poutet yo sipote lejislasyon sa a.”

Lwa a egzije LIPA pou fe verifikasyon régleman ak pwosedi entén yo chak peryod pou amelyore
rannman ak transparans. Konsey Administrasyon LIPA ap gen obligasyon pou prezante ba piblik
la rezilta ak rekomandasyon verifikasyon an, pou pemet desizyon LIPA respekte yon prensip Ki
pi seve pase desizyon ki la kounye a pou nenpot Iot sevis piblik nan eta a.

Pou asire abone LIPA yo jwenn yon sipo kliyantel ki ase, nouvo lwa a ap bay Depatman
Divizyon Pwoteksyon Konsomate otorite espesyal pou mennen ankét sou nenpot plent abone yo
fe. DOS ap fé medyasyon, epi | ap voye plent yo ba ajans eta ak ajans lokal apwopriye pou yo fe
Iot evalyasyon. Depatman Sévis Piblik ap sipévize pwosesis verifikasyon an. Lwa a ap anvige
imedyatman.

Senate Ken LaValle di konsa, “Lejislasyon enpotan sa a se yon viktwa pou kontribiyab LIPA
pou bay pi plis transparans ak sipévizyon nan LIPA, epitou pou bay moun Long Island yon
mwayen pou fé Divizyon Pwoteksyon Konsomaté Depatman-Deta Eta New York revize plent
yo. Mwen di Gouvené Cuomo mesi poutét li siyen pwojé-lwa sa a pou fé li vin yon lwa.”

Manm Asanble Bob Sweeney di konsa, “Anba nouvo lwa sa a, kounye a pou premye fwa,
genyen sipevizyon serye nan LIPA. Lwa sa a egzije swa DPS oswa yon odité endepandan evalye
si LIPA respekte Iwa ki egzije pou tarif ki nan pi ba nivo yo konfom avek bon jan pratik
operasyon fiskal. Pou premye fwa, kontribiyab LIPA yo ap kapab fé Divizyon Pwoteksyon
Konsomate Depatman-Deta Eta New York revize plent yo, epitou Divizyon an ap jwenn dwa
pou mennen anket sou nenpot kalite plent abone LIPA yo. Sa a se yon posiblite ki pi bon pase
pou mande LIPA pou revize pwop aksyon li, epitou mwen di Gouvéné Cuomo meési poutet li
siyen pwoje-lwa enpotan sa a pou fé li vin yon lwa.”

